II-Qorti tal-Gustizzja tal-Unjoni Ewropea
STQARRIJA GHALL-ISTAMPA Nru 75/20
il-Lussemburgu, 25 ta’ Gunju 2020

Sentenza fil-Kawza C-36/20 PPU
Stampa u Informazzjoni Ministerio Fiscal

L-awtoritajiet gudizzjarji li ghandhom jaghtu decizjoni dwar it-tgeghid f'detenzjoni
ta’ cittadin ta’ pajjiz terz f’'sitwazzjoni irregolari jistghu jirCievu applikazzjoni ghal
protezzjoni internazzjonali u ghandhom jinformaw lill-persuna kkoncernata bil-
modalitajiet konkreti ta’ kif tigi pprezentata tali applikazzjoni.

Il-persuna li tkun uriet ir-rieda taghha i titlob il-protezzjoni internazzjonali quddiem awtoritajiet
kompetenti sabiex jircievu din l-applikazzjoni ma tistax titqgieghed f'detenzjoni minhabba li ma jkunx
hemm postijiet sufficjenti f'¢entru ta’ akkoljenza umanitarja.

Fis-sentenza Ministerio Fiscal (Awtorita |i tista’ tir¢ievi applikazzjoni ghal protezzjoni
internazzjonali) (C-36/20 PPU), moghtija fil-25 ta’ Gunju 2020 fil-kuntest tal-pro¢edura b’urgenza
ghal dec¢izjoni preliminari (PPU), il-Qorti tal-Gustizzja ddec¢idiet li qorti istruttorja adita sabiex
taghti decizjoni dwar it-tqgeghid f’detenzjoni ta’ ¢ittadin ta’ pajjiz terz f’sitwazzjoni irregolari
taga’ taht il-kuncett ta’ “awtoritajiet ohra”, fis-sens tat-tieni subparagrafu tal-Artikolu 6(1) tad-
Direttiva 2013/32* (iktar ’il quddiem id-“Direttiva ‘proc¢eduri’”), li xX’aktarx jircievu applikazzjonijiet
ghal protezzjoni internazzjonali minkejja li ma jkollhomx il-kompetenza, taht il-ligi
nazzjonali, sabiex jirregistrawhom. Ghal dan il-ghan, qorti istruttorja hija obbligata tinforma
lill-applikant dwar il-modalitajiet konkreti ta’ kif tigi pprezentata tali applikazzjoni. Il-Qorti tal-
Gustizzja ddecidiet ukoll li I-fatt li jkun impossibbli li tinstab akkomodazzjoni f’éentru ta’
akkoljenza umanitarja ma jistax jiggustifika t-tqeghid ta’ applikant ghal protezzjoni
internazzjonali f’detenzjoni.

Fit-12 ta’ Dicembru 2019, dghajsa li abbord kellha 45 ¢ittadin ta’ pajjizi terzi, fosthom VL, ¢ittadin
tal-Mali, giet intercettata mill-awtorita ta’ salvatagg marittimu Spanjola grib il-Gzira tal-Gran Canaria
(Spanja), fejn ittiehdu I-imsemmija c¢ittadini. L-ghada, awtorita amministrattiva ordnat it-tnehhija ta’
dawn i¢-¢ittadini u ressqet talba quddiem il-Juzgado de Instruccién n°® 3 de San Bartolomé de
Tirajana (il-Qorti Istruttorja Nru 3 ta’ San Bartolomé de Tirajana, Spanja) sabiex jitgieghdu f'¢entru
ta’ detenzjoni. Wara li din il-qorti informatu bid-drittijiet tieghu, VL gharrafha bl-intenzjoni tieghu li
jitlob protezzjoni internazzjonali. Minhabba nuqqas ta’ postijiet sufficjenti f'¢entri ta’ akkoljenza
umanitarja, din l-istess qorti ordnat li VL jitgieghed f'¢entru ta’ detenzjoni ghall-barranin, fejn kellha
tigi ttrattata l-applikazzjoni tieghu ghal protezzjoni internazzjonali. VL imbaghad ressaq rikors,
guddiem l-imsemmija qorti, kontra d-decizjoni li jitgieghed f'detenzjoni, minhabba i din kienet
inkompatibbli mad-Direttiva “proceduri” kif ukoll mad-Direttiva 2013/332 (iktar 'i quddiem id-
“Direttiva ‘akkoljenza™). Fil-kuntest ta’ dan ir-rikors, din il-qorti ghamlet rinviju ghal decizjoni
preliminari quddiem il-Qorti tal-Gustizzja sabiex tistagsi b’'mod partikolari dwar il-kwistjoni ta’ jekk
hija taqax tant il-kuncett ta’ “awtoritajiet ohra”, fis-sens tat-tieni subparagrafu tal-Artikolu 6(1) tad-
Direttiva “pro¢eduri” u, ghaldagstant, jekk hija kinitx tista’ tircievi applikazzjonijiet ghal protezzjoni
internazzjonali. Hija sagsiet ukoll lill-Qorti tal-Gustizzja dwar il-legalita tat-tqgeghid ta’ VL
f'detenzjoni.

Fl-ewwel lok, il-Qorti tal-Gustizzja pprecizat li l-interpretazzjoni letterali tal-kuncett ta’ “awtoritajiet
ohra” li x'aktarx jir¢ievu [applikazzjonijiet ghal protezzjoni internazzjonali]’, fis-sens ta’ din id-

! Direttiva 2013/32/UE tal-Parlament Ewropew u tal-Kunsill tas-26 ta’ Gunju 2013 dwar proceduri komuni ghall-ghoti u I-
irtirar tal-protezzjoni internazzjonali (GU 2013, L 180, p. 60).

2 Direttiva 2013/33/UE tal-Parlament Ewropew u tal-Kunsill tas-26 ta’ Gunju 2013 li tistabbilixxi I-istandards dwar |-
akkoljenza ta’ applikanti ghall-protezzjoni internazzjonali (GU 2013, L 180, p. 96).

dispozizzjoni, u b’mod partikolari I-ghazla tal-aggettiv “ohra”, tixhed ir-rieda tal-legizlatur tal-
Unjoni li jzomm kuncett wiesa’ tal-awtoritajiet li, minghajr ma jkunu kompetenti sabiex
jirregistraw tali applikazzjonijiet, ikunu madankollu jistghu jirécevuhom. Din I-espressjoni
tista’, ghaldaqgstant, tkopri kemm l-awtoritajiet amministrattivi kif ukoll dawk gudizzjarji. Din
il-konstatazzjoni hija kkorraborata minn interpretazzjoni kuntestwali tal-imsemmija dispozizzjoni.
Fil-fatt, wiehed mill-ghanijiet imfittxija mid-Direttiva “pro¢eduri” huwa li jigi ggarantit acc¢ess
effettiv, jigifieri access facli kemm jista’ jkun, ghall-pro¢edura ta’ ghoti tal-protezzjoni
internazzjonali. Issa, jekk awtorita gudizzjarja tigi pprojbita milli tirCievi applikazzjonijiet
ghal protezzjoni internazzjonali, dan jostakola t-twettiq ta’ dan il-ghan, b’'mod partikolari ghal
dak li jirrigwarda proceduri mhaffa hafna, li fihom is-smigh tal-applikant minn qorti jista’ jkun |-
ewwel okkazjoni sabiex jigi invokat id-dritt li jaghmel tali applikazzjoni. Konsegwentement, il-Qorti
tal-Gustizzja kkonkludiet li qorti istruttorja adita sabiex taghti decizjoni dwar it-tqeghid f'detenzjoni
ta’ cittadin ta’ pajjiz terz f'sitwazzjoni irregolari ghall-finijiet tar-refoulement tieghu, tinsab fost I-
“awtoritajiet ohra” li jkunu jistghu jir¢ievu applikazzjonijiet ghal protezzjoni internazzjonali.

Fit-tieni lok, il-Qorti tal-Gustizzja ezaminat I-obbligi imposti fuq tali gorti istruttorja fil-kwalita taghha
ta’ “awtoritd ohra”. Hija kkonstatat li mit-tieni u mit-tielet subparagrafu tal-Artikolu 6(1) tad-Direttiva
“proceduri” jirrizulta, minn naha, li din il-qorti hija obbligata tipprovdi lill-applikanti ghal
protezzjoni internazzjonali informazzjoni dwar il-modalitajiet konkreti ta’ kif tigi pprezentata
tali applikazzjoni. Ghaldagstant, din il-qorti tikkonforma ruhha mar-rekwiziti ta’ din id-
direttiva meta tiehu l-inizjattiva li tinfoma lil ¢ittadin ta’ paijjiz terz bid-dritt li ghandu li jitlob
protezzjoni internazzjonali. Min-naha I-ohra, meta ¢ittadin ikun wera r-rieda tieghu li jaghmel tali
applikazzjoni quddiem qorti istruttorja, din ghandha tittrazmetti I-fajl lill-awtorita kompetenti ghall-
finijiet tar-registrazzjoni tal-imsemmija applikazzjoni sabiex dan i¢-c¢ittadin ikun jista’ jibbenefika
mill-kundizzjonijiet materjali ta’ akkoljenza u ta’ kura tas-sahha previsti fl-Artikolu 17 tad-Direttiva
“akkoljenza”.

Fit-tielet lok, il-Qorti tal-Gustizzja ezaminat il-kompatibbilta tat-tqeghid ta’ VL fdetenzjoni mad-
Direttivi “proceduri” u “akkoljenza”. Hija I-ewwel nett irrilevat li minn dawn id-direttivi jirrizulta li
ghandha tinghata tifsira wiesgha tal-kuncett ta’ “applikant ghal protezzjoni internazzjonali”
biex b’hekk cittadin ta’ pajjiz terz jikseb din il-kwalita mill-mument li jaghmel applikazzjoni
ghal protezzjoni internazzjonali. II-Qorti tal-Gustizzja enfasizzat, barra minn hekk, li [-azzjoni li
“ssir” tali applikazzjoni ma tehtieg ebda formalita amministrattiva. Ghaldaqgstant, il-fatt li tali
cittadin juri r-rieda tieghu li jitlob il-protezzjoni internazzjonali quddiem “awtorita ohra”,
bhal qgorti istruttorja, huwa bizzejjed sabiex jaghtih il-kwalita ta’ applikant ghal protezzjoni
internazzjonali.

Konsegwentement, il-Qorti tal-Gustizzja rrilevat li mid-data li fiha VL ghamel l-applikazzjoni tieghu
ghal protezzjoni internazzjonali, il-kundizzjonijiet ghad-detenzjoni tieghu saru rregolati mill-
Artikolu 26(1) tad-Direttiva “proceduri” kif ukoll mill-Artikolu 8(1) tad-Direttiva “akkoljenza”. Minn
gari ta’ dawn id-dispozizzjonijiet flimkien jirrizulta li I-Istati Membri ma jistghux igieghdu persuna
fdetenzjoni minhabba s-sempli¢i raguni li tkun applikant ghal protezzjoni internazzjonali u li r-
ragunijiet u I-kundizzjonijiet ghad-detenzjoni kif ukoll il-garanziji moghtija lill-applikanti mgieghda
f'detenzjoni ghandhom ikunu konformi mad-Direttiva “akkoljenza”. Issa, sa fejn I-lewwel
subparagrafu tal-Artikolu 8(3) ta’ din id-direttiva tal-ahhar jelenka b’mod ezawrjenti d-diversi
ragunijiet li jistghu jiggustifikaw tgeghid f'detenzjoni u sa fejn il-fatt li jkun impossibbli li tinstab
akkomodazzjoni f'¢entru ta’ akkoljenza umanitarja ghal applikant ghal protezzjoni internazzjonali
ma jikkorrispondi ghal ebda wiehed mis-sitt radunijiet ghal detenzjoni msemmija fdin id-
dispozizzjoni, it-tqeghid f’detenzjoni ta’ VL kien imur, fil-kaz inezami, kontra r-rekwiziti tad-
Direttiva “akkoljenza”.

TFAKKIRA: Ir-rinviju ghal decizjoni preliminari jippermetti, lill-grati tal-Istati Membri fil-kuntest ta’ kawza
mressqa quddiemhom, li jitolbu lill-Qorti tal-Gustizzja interpretazzjoni tad-dritt tal-Unjoni jew li tiddeciedi dwar
il-validita ta’ att tal-Unjoni. Il-Qorti tal-Gustizzja ma tiddecidix il-kawza nazzjonali. Hija I-qorti nazzjonali li
ghandha ssib soluzzjoni ghall-kawza skont id-deciZjoni tal-Qorti tal-Gustizzja. Din id-decizjoni torbot, bl-istess
mod, lill-grati nazzjonali I-ohra li quddiemhom titressaq problema simili.

Dokument mhux ufficjali ghall-uzu tal-mezzi tal-komunikazzjoni li ma jorbotx lill-Qorti tal-Gustizzja.

